
Francis Halzen-i Nobel
Physics Prize nguogo

Police-i kechiba onok sota
amokmerener?: Rahul Gandhi

VS Atem aser Rh. Raising nati o jembiba meyipa agir
Dimapur, October 6, 2026
(TYO): Ao Senden-i anogo
züngzüktsüba sülen NSCN (IM)
lennirtem- VS Atem aser Rh.
Raising nati September 16 nü
taoba Nagaland chief minister Dr.
S.C. Jamir anema jembiba o
meyipa agiogo.

Lt Gen (Retd) VS Atem, VC,
AEM, aser Rh Raising, Deputy
Ato Kilonser and Special
Emissary to NSCN/GPRN nati
October 6, 2026 nü külem
sangdong ka agütsüba nung
tenati jembiba olenji Ao Senden
temulung yirutsütsü atema bilema
jembiba masü ta shia lir.

"September 16, 2026 nü
künati Dr. SC Jamir indang
jembiba olentem ajanga Ao
Senden temulung yiruja lira, ibaji

NSRLM aser BRAC-i makamaiter kibong 4,000 yaritsü
küna tebilemba masü anungji
ajunga meyipa agir" ta sangdong
nung shia lir.

Ao Senden-i anogo 15
tsüngda VS Atem aser Rh.
Raising na dang tenati jembiba
olen meyipa agitsü mapang
züngzüktsüba sülen tanü iba
sangdong agütsüogo.

Dr. S.C. Jamir-i Delhi nung
RSS tanishir Mohan Bhagwat den
ajurutepa senden ka amenba
sülen Atem aser Raising nati Dr.
Jamir-i Naga yimten ken o
jembitsü tashi mali ta shia liasü.

September 16 nü Atem-i Dr.
Jamir dak Naga yimten ken o
jembitsü tashi mali mesüra
temelaba agüja mali ta ashi.
Külen, Raising-i Jamir ya Naga
nunger atema jembitsür ka masü

aser pai iba tebilemtsü onük
jembitsü temeten mali ta shia
liasü.

Naga yimten ken o ya kija,
telok mesüra telungpur telok ka
kija meyong masü. Yimtenren
tensa meteta aliba Naga nunger
shiai tebilemba lemsateptsü aser
anendaka aliba yimtenren
maparen tejakleni bener aotsü
atema shilem agitsü temeten lir
ta Ao Senden-i NSCN (IM)
tanishir ana nem o meyipja liasü.

Ao Senden-isa Naga nunger
taginüba nung ajemdaker NSCN
(IM) lennir ana dang tenati
jembiba olen meyipa agitsü
tetuyuba agütsü. Tenati ashiba
ama meinyakra Ao Senden-i kechi
junger ta bilemdir yamaji inyaka
aotsü ta metetdakja liasü.

Kohima, October 6, 2026
(TYO): Nagaland State Rural
Livelihoods Mission (NSRLM)
aser BRAC International tsüngda
October 6, 2026 nü küm asem
indang agreement ka nung sign
sütepogo.

Iba ya DAY-NRLM kübok
SAY-SOBLOK ajanga sensaker
kilen 4,000 tashi nungita yaritsü
atema lir.

BRAC indang Graduation
Approach nung ajemdaker iba
sentong ajanga makamaiter
kibongtem nem livelihood
support, productive assets,
financial inclusion, access to
government schemes aser
services (coaching, skill
development and market
linkages) teyari agütsütsü ta
NSRLM ketdangsür kati ashi.

SAY (Samaveshi Aajeevika
Yojana) ya Deendayal Antyodaya
Yojana-National Rural
Livelihoods Mission (DAY-
NRLM) kübok inclusive
livelihoods programme ka lir. Iba
scheme ajanga self-help group
aser livelihood interventions nung
madenba makamaitba kibongtem
tonga oa yaritsü nükjidong lir.

SOBLOK ta asüba ya
Nagamese olen "Sob manu logot
dangor kaam kora" nungi agitetba
lir aser iba ya Nagaland nung
national SAY framework
benshitsü atema lir.

Iba sentong ajanga extremely
vulnerable households 4,000
jangjatsü aser parnok rongnung
tetsür tekolak ser aliba kibongtem
aser persons with disabilities
aliba kibongtem adentsü.

SAY-SOBLOK kübok item
kibongtemi individualised
livelihood plans angutsü. Parnok
nem livestock and piggery,
horticulture, vegetable cultivation,
food processing and value
addition, bamboo and forest-
based enterprises, handloom and
handicrafts aser small rural
businesses teyari agütsütsü.

NSRLM-i state, district and
block-level mission units aser
community institutions ajanga iba
mapa inyaktsü aser külen BRAC
International ajanga technical and
knowledge support,
implementation assistance,
monitoring aser evidence
generation mapa inyaktsü.

Iba sentong nung
Commissioner and Secretary,
Department of Rural
Development Thavaseelan K,
Joint Secretary & Mission
Director, NSRLM Moa Sangtam,
India Country Lead of BRAC
International Shweta S. Banerjee,
National Anchor for SAY, DAY-
NRLM Mona Dave aser Senior
Program Advisor, BRAC
International Ajit Ranjan nungeria
o jembi.

Mokokchung, 6th Oct (TYO):
Nagaland nung Kohima sülenbo
Mokokchung lir, aji dang masü,
tamang yimsü, education,
yimsoshiba aser kechisarena
nung Mokokchung ji samanir lir,
anungji, Nagaland nung shikar
(hunting) anendaktsütsüba
wadang ya-a yangi nungi tenzük
nung dang takok angutsü teimla
tulu yur taküm iba sentong ya
yangi akar, ta metetdaktsü.

Iba o ya Minister for
Environment, Forests & Climate
Change and Village Guards,
Government of Nagaland, C.L.
John-i Department of
Environment, Forest & Climate
Change-i ayongba "Wildlife
Week" sentong Mokokchung
town hall nung "connecting
habits, thriving wildlife" omen
dak rangloker amungdang
tesentepertem ayongzük.a jembi

Nagaland nung arem shiruru
(wildlife) dak sentakba nung
tenangzüktep aser bangzüng
balala yangluteper, saka asenoki
itemji amatoka anitaker. Amatokba
tetezü asenoki ibai züzüa agiba
ajanga asütsüa akok, ta pai ashi.

Naga nunger tangatetba dangi
arua nüji akümtsübaji temela
masü. Naga lima tokolak bushiba
yimya anendaktsütsüba toa
kanga timtemer dang koktet.
Yamaji "Naga nunger dang yi
tejem aser shikar (hunting) tesü/

anenang" ta ashitsübaji "kanga
tasak", meyiper nüburtemi sarkar
anemer. Anungji, iba shikar
(arem shiruru tepseta/ka-a
achiba) anendaktsütsüba mapaji
Mokokchung nungi tenzüktsüla
aser iba nung ya Ao Senden-ia
shilem agidaktsünür, ta paisa
mepishia metetdaktsü.

Iba den külemi Arogo
tenzükertem danga iba tsütsü
nüburtem nem tangatetba
agütsütsü asoshi paisa ayongzük.
Tsüngremi anogo trok nü alima
nung kechisarena poktetdaktsü
aser item madak ketdang asütsü
asoshi meimchir nem nungloktsü.
Tenla kidang Tsüngrem
tenzükertemi jembiba otemji
nüburtem retreta agir, anungji, iba
dak sentakba nung arogo-ia
shisatokden balala ayonga aka
nungbo kanga ajungtsü, ta
tebilemba ka lemsatep.

Wildlife Protection Act 1972
koba Nagaland nunga state sarkar-
i 1981 nung agizüka lir aser iba

ozüngji 2022 tashi mapang shia
yanglushia arudar, iba ozüngji
benshitsü asoshi Nagaland
nüburtem nem yim aser jila nung
yimden yimsüsürtemi anir, arogo
tenzükertem, lokti tentet balala
lenirtem aser department nung
ketdangsürtemi talisa lanuasensor
nem iba indang ya kanga junga
angateta shidaktsünür, ta paisa
ayongzük.

Nagaland Development
Commissioner & Principal
Secretary to EF&CC, Y Kikheto
Sema, IAS-i jembidang, asenoki
shiti (elephant) den raratsü/
anemtsü atema masü saka shiti
den koma sür jungtepa alitsü, iba
lenmangji ang bushiba tajungba
asütsü, ta tanü Nagaland nung
meimchir o shiti na tebilemtsü
ajuruba dak sentakba onük
süokdang metetdaktsü.

Paisa India temzüng Arla
371A aser Wildlife Protection Act
1972 indang nüburtem dang
angateta ashidang, 'Nagaland

sarkari Wildlife Protection Act ji
1981 nung agizüka ozüng
kümdaktsüogo, anungji, iba
ozüngji benshitsüba dak alaka
asenok yangji temangmangtsü
kecha madoker', ta jangjashitsü.

Yaküm aser taküm na tsüngta
nung Nagaland nung Wildlife Act
nung aibelener parnok 49 liasü.
Item rongnung keno teimbaka
tembanga aibelenba yari
merenshiogo aser tang ano keno
ka tejembidak lir aser ibaji
tajungtiba nung tembangtsü imlar,
ta pai metetdaktsü. Aibelener dang
senchi achiba nungi aruba sen lakh
30 dak tali sarkar senbong nung
bendena lir, ta paisa shisem.

Asen sobaliba aser benshia
aruba yimsüyimbongjia
tongtibang, saka tanü alima nung
teti asoshi kecha mali, anungji,
alima den jangyumedema
melenshia aotsübaji kanga
tenüngdaktsü. Tanü atema dang
masü saka tarutsü atema-a
bilemtsüla, ta paisa ayongzük.

India lima arem shiruru aika
sama-a aoba bushiteta itemji
wazüka ayutsü nüburtem nem
tangatetba agütsütsü asoshi Indian
Board for Wildlife-i achayanga
1955 nungi tenzüka "wildlife
anogo" aser 1957 nungibo
"wildlife week" munga arur, ta
Principal Chief Conservator of
Forest & HoFF, Nagaland Vedpal
Singh, IFS-i metetdaktsü.

Jangratemtsü osang tajung
kaji; Forest & Biodiversity
Management in the Himalaya
(Nagaland) Project-i nungita
department-i tanü Wokha,
Mokokchung aser Zunheboto
district asem atema meimchir o
shiti na mangatettep (human
elephant conflict) adokdang
tongteprateptsü Toll Free Helpline
(1800-2020-878) ka lapokogo.
Ibaji Hombar nungi Honibar tashi
anepdang 9:30 - nikong 4:30 tashi
lapoktsü. Saka emergency
mapangbo 24x7 amshitettsü, ta
PCCF & HoFF-isa metetdaktsü.

Sentong nung Longkhum aser
Waromung yim nungi yimsüsüri
yimna nung shiti-i yimer nem
timtem agütsüba aser iba atema
sarkar dang inyakdaktsünüba
tebilemba kar bener arua lemsatep.
Iba sentong nung Conservator of
Forests T. Aochuba, IFS menden
liasü aser Mokokchung Divisional
Forest Officer Rajesh Kumar,
IFS-i melepzüng o lemsatep.

Nagaland nung shikar anendaktsütsü tongpang ya Mokokchung nungi tenzükdaktsünür: C.L John

Dimapur, October 6, 2026
(Agencies): Tuensang nung
October 6, 2026 nü nisung ka asü
aser pa asüba ya yi ajemba den
sendaktepa lir ta temulung
melemi bilemer. Iba nisung
züngsema Tuensang nung yi
tamajung jemer nisung 12 taküm
samaogo.

Tanep 5:00 ako meta iba
nisung ya District Hospital,
Tuensang nung anepalutsü anioka
liasü aser mapang tatsüka lir pa

asü ta police-i ashi.
Asür kibongi memulungba agi

post-mortem examination magitet.
Administration, Chang Khulei
Setshang (CKS) aser yimtsüng
tanishirtemi post-mortem asütsü
mesüzüktsü merang saka
tasüsang'er jabasoi memulung ta
police-isa metetdaktsü.

September 10 aser 12
anogotem tsüngda Tuensang
nung nisung 11 tashi yi tamajung
jemer asüba sülen tanep ka asü.

Külen, Mokokchung district
nunga nisung 9 asü aser parnok
ya yi tamajung jemer asü ta
temulung melemer.

Tuensang aser Mokokchung
nung liquor samples tendangdang
methanol aliba puteta liasü.
Ajisüaka, tajungba aser tejangjaba
metettsü atema Guwahati nung
Central Forensic Science
Laboratory nung quantitative
analysis atema samples bener
yokogo.

Tuensang nung yi tamajung jemer nisung 1 asü

Department of Environment, Forests & Climate Change-i ayongzüka 'Wildlife Week' Mokokchung
town nung amungdang tongti tesemdanger C.L John den sentong nung tongti shilem agirtem noksa
nung angur. Mokokchung, 6th October, 2026 (PC: www.nokinketer.in)

Dimapur, Mongputeni/Oct.
06 (TYO): Principal Secretary
and Development
Commissioner, Y. Kikheto
Sema, IAS meina Deputy
Development Commissioner,
Imlikokba aser ketdangsür temi
October 5, 2026 nü
Mokokchung district nung
Library-cum-Museum aser
Dikhu Bridge- Amguri Road
projects tem semdanga liasü.

Iba mapang Ungma yimdak
Library-cum-Museum ka North
Eastern Council (NEC) kübok
yanglu, ta Sema-i ashi. Iba
project ya 2017 küm April ita
sen 4.21 crore agi yanglutsü
sanction asü aser 2024 küm
November ita renem. Iba
project atema NEC-i sen 3.55
crore agütsü aser state share
sen 42.07 lakh agüja tagütsütsü
ajak agütsüogo, ta pai ashi.

GST reimbursement kübok
tangotsü sen 12.55 lakh atema
Finance Department nung
inyaktepba mapang lir aser ano
library resources, museum
display units, furnishing aser
tanga installations asoshi sen
63.30 lakh tali nüngdaker aser

Y Kikheto Sema-i Mokokchung nung projects balala semdang

iba proposal ya State Level
Empowered Committee
(SLEC) ajanga agütsüba ama
NEC nem agütsüogo, ta Y.
Kikheto Sema-i ashi.

Iba proposal agizükra, kilung
yangluba nung amshitsü, kong
sobaliba maitsütem amshitsü.
Iba facility yagi Ungma aser
tesem balala nungi nüburtem
aser talisa kaketshirtem
tenzüktsüla, anungji nüburtemi
anepalua amshitsüla, ta
ayongzük.

Iba sülen Sema-i NESIDS
(Roads) kübok Dikhu Bridge-
Amguri Road semdanga liasü.
Iba 17.155-km talang lenmang
ya sen 59.77 crore agi
yanglutsü 2019 küm August 5
nü sanction asü aser sanction
asüba sen ajunga Ministry of
DoNER ajanga agütsü aser M/
s TTC_ANK_JV-i inyak.

Project ya May 13, 2025
nung renema physical aser
financial progress noklang
shilem renemogo aser tang ya
May 2029 tashi maintenance
nung lir, ta pai ashi.

Pai iba lenmang ajunga
semdanga jajaba sülen mapa

temulung süa inyakogo ta ajitet,
ajisüaka tesem asem nung
alinen alua aliba ajitet, anungji
pai contractor dang mapa
inyakba season nung alinen
indoktsü aser long boulders aser
wire mesh amshia retaining
structure tashi ita yanglutsü
ashi.

Planning & Transformation
Department ya state nung
Ministry of Development of
North Eastern Region
(MDoNER) aser North Eastern
Council (NEC) atema nodal
department lir, aser district
ajunga nung mapa shidak inyak-
meinyak reprangtsü atema
Ministry-i totuyuba agüja liasü.

Iba totuyuba nung
ajemdaker Mokokchung district
ya mezüng semdang aser ano
tanüngba district ajunga
semdangtsü lir, ta Sema-i ashi.

SDG performance tsütsü
Nagaland nung Mokokchung ya
top-performing district lira aser
North Eastern States nung
district 121 nungi jenjang pezü
buba nung lir, anungji district
terenlok maparen inyakba nung
tashi aitba sayur, ta paisa ashi.

Dimapur, Mongputeni/Oct.
06 (TYO): Chief Secretary,
Nagaland, Sentiyanger Imchen,
IAS ajanga sangdong ka nung,
State sorkar kübok categories
balala nung pensioners tem
aser tanga State Governments/
Central Fovernment pensioners
Government of Nagaland
ajanga pension agirtem maneni
pension angutsü atema Life
Certificate yanglutsü asoshi
Government of Nagaland-i
"Jeevan Pramaan - Digital Life
Certificate" onboard asüba
indang metetdaktsüogo.

Government of Nagaland
ajanga pension agizüker
pensioner atema Aadhaar
Number aser Pension Payment
Order (PPO) Number nung

ajemdaker Jeevan Pramaan
portal ajanga Life Certificate
online agütsüba agizüktsü.

Anungji pensioners indang
Life Certificate agizüktsü
atema yamai inyaktsüla: Jeevan
Pramaan - Digital Life
Certificate system ya Aadhaar
Biometric Authentication
ajanga ver ification atema
amshitsüla aser iba ya kulizüng
shidak aser tejangja  ama
agizüktsü, ta ashi.

Pension Disbursing
Agency-i pensioner tsüngtong
arutsü masüngdangi mesüra
Life Certificate memeshie iba
document ya website
www.jeevanpramaan.gov.in?
ajanga agizüka amshitettsü, ta
metetdaktsü.

CS-i Jeevan Pramaan Digital Life
Certificate atema metetdaktsür

Principal Secretary and Development Commissioner, Y. Kikheto Sema, IAS-i Mokokchung district
nung terenlok maparen balala semdanga jajaba mapang tangokba noksa ka yangi angur.

Dimapur, Mongputeni/Oct.
06 (TYO): Street Vendors
Association Nagaland (SVAN)
ajanga Dimapur nung aliba
street vendors aser hawkers
ajunga dang Deobarnü
shishilempaba aser
yokyayokchiba nung aibelenba
asoshi tekumdangtsü
metetdaktsüogo.

Deobarnep 4:30 ako nungi
tenzüka commercial zones
ishika nung internal survey
agiba mapang hawkers aser
vendors aika Assam nungi
Deobarnep arua shishilempaba
maparen tenzükba tebilemtsü
SVAN-i bushitet.

Parnoki Durga Mandir,
Netaji Colony, Marwaripati,
New Market, Supermarket,
Railway Bazaar, Hazipark
(Hongkong market) aser Blue
Hill Station Area nung iba ama
inyakyim jangjateta liasü.

Nagaland ya Khristan state
ka lir aser Nagaland nung aliba
nüburtemi tamangba yimsü
ajunga akumtsübor, anungji
Khristanpur tamangba yimsü
akhumtsüboa talisa Deobarnep
tekülem mapang iba ama mapa

meinyaktsüla, ta SVAN ajanga
ashi.

Vendors shirnoki totuyuba
agüja aliba nung aibelendir tapet
temerenshi agütsütsü. Item
tesem nung ketdangsürtem den
teka amteper SVAN-i tapet
mera agitsü aser aibelenba
atema senchi achitsü, ta ashi.

Colony Councils aser
Municipal Council ajanga
essential services atema
guidelines aser exemptions
agüja lir. Item ozüng kübok
Deobar anüngdang 12:00 ako
sülen shisaa aoba
chiyongtsütem ayoktsü melar.
Iba dak alaka tanga general
commercial vending, hawking
aser lenmang tezülen stalls tem
tekülem mapang shibanga
alitsüla, ta ashi.

Anungji local aser tangalen
nungi aruba vendors temi iba
totuyuba sülen anidaktsü
ayongzüker, aji mesüra
osettsüset pua ayutsü mesüra
senchi achitsü. Iba inyakyim
nung Colony Councils, lokti
tentet aser nüburtemi amalitep
akatsü ayongzüker, ta SVAN-
isa ashi.

SVAN-i street vendors aser hawkers
dang kumdangtsü metetdaktsür

Dimapur, Mongputeni/Oct.
06 (TYO): Green Village Link
(GVL) ajanga Agriculture,
Animal Husbandry &
Veterinary Services, Industries
& Commerce, Fisheries &
Aquatic Resources, Sericulture,
Horticulture, Land Resource,
NBHM, ICAR- KVK Porba,
NKVIB, NABARD, NStCB,
SBI, NBDA, RD-NSRLM,
CWWs departments tem den
lungjemer October 6, 2026 nü
Chozuba Town Local Ground,
Phek nung 2nd Village Fair 2026
ayongzüka liasü.

Iba sentong ya "Empowering
Farmers & Entrepreneurs"
omen nung ajemdaker LADP
2026 tashi nung amung, kong
sentong akhumdong Advisor,

Agriculture, Mhathung Yanthan
liasü.

Iba sentong nung Advisor
Yanthan-i jembidang Village
Fair ayongzükba asoshi
tenüngsang agütsü aser iba yagi
aluyimer aser entrepreneurs
nem maongka agütsütsü imlar,
ta ashi.

Advisor Kudecho Khamo-i
Village Fair nung LADF
scheme amshiba atema
tenüngsang agütsü aser digital
platform tem version tasenba
dangi update asüba ama
aluyimba tsütsüa technologies
amshia tajungba akumer, ta ashi.
Pai sorkar ketdangsürtem dang
aluyimba ya sorkar indang
agencies den lokteper
entrepreneurs den lungjemtsü

ayongzüka liasü.
Yanthan-i nüburtem nem

machineries kar agütsü aser
Coffee Table Book ka sayaja
liasü.

Tetushi tesemdanger
Advisor, Airways & Railways,
A. Pongshi Phom-ia iba sentong
nung jembia liasü.

Advisor, CAWD, Kudecho
Khamo-i jembidang iba Village
Fair ayongzükba nükjidong ya
yimtsüng nung aliba rongsen
aser products tem nung teimla
aliba sayutsü asoshi lir ta ashi.

Kasa sentong nung Medical
Department-i STDs, TB,
hepatitis B & C, blood pressure,
blood sugar, malaria aser scrub
typhus amala angati tendanga
liasü.

Chozuba nung 2nd Village Fair 2026 ayongzük

http://www.jeevanpramaan.gov.in?

DRDO-i High-Altitude Airship ka takok ngua tendangogo

New Delhi, Mongputeni/
October 6 (Agencies):
Defence Research and
Development Organisation
(DRDO)-i Mongolbarnü India
nung yangluba High-Altitude
Platform (HAPS) ka takok ngua
tendangogo, ta Ministry of
Defence-i ashi.

Iba tayimtsü tendangba ya
India nung long-endurance
stratospheric airship technology
yanglungba nung tongtibang
jenjang ka lir.

HAPS tendangba mapang
iba tayimtsü ya ali nungi km 21
yima atu aser km 20 nung
minute 30 dak tema yimzüa
liasü. Iba sülen tayimtsü ya ali-
i aludakja flight performance
data asadanga liasü.

Ministry-i ashiba agi,
tayimtsü teyimzüdak nung real-
time video feeds aser vehicle
parameter tem ali nung Control

Station ka dangi maneni yoka
liasü. Data ajanga iba platform
yagi nükjidong tongtetba
ngutetogo.

HAPS nung inertial
measurement unit, Global
Positioning System (GPS)
receiver ka, onboard camera
tem aser altitude control
mechanism ka den tanga
subsystem tem densema
instrumentation aser control
system aika enokja lir.

HAPS ya Indian Air Force,
Centre for Military
Airworthiness and Certification
(CEMILAC), Directorate
General of Civil Aviation
(DGCA), Airports Authority of
India (AAI) aser tanga civil
authorities tem den longjemer
tendangogo, ta Ministry-isa
metetdaktsü.

High-Altitude Platform ya
lighter-than-air system ka li koba

DRDO indang Aerial Delivery
Research and Development
Establishment (ADRDE), Agra
nung stratosphere nung long-
duration surveillance atema
yangluba lir.

Defence Minister Rajnath
Singh-i, DRDO, Indian Air
Force, public sector
undertakings aser iba
tetendangba nung densema
aliba industry partner tem nem
tenüngsang agütsüogo. Pai, iba
takok ya India indang
Aatmanirbhar Bharat inyakyim
nung tongtibang alizüng ka
tongtetba asütsü, ta ashi.
Defence Secretary and
Secretary, Department of
Defence R&D, aser DRDO
Chairman Rajesh Kumar Singh-
ia, iba tayimtsü takok ngua
tendangba nung densema
alirtem ajak nem tenüngsang
agütsüogo.

New Delhi, Mongputeni/
October 6 (Agencies): Black
Sea nung shishilemba dang
amshiba civilian rong ka Russia-
i drone amshia amakba India-i
Hombarnü aitsüogo aser iba ya
agizüktsü makok ta shiogo.
Rong amakba sülen bendanger
ana asü aser India nunger ka
densema crew tem yirua liasü.

MV ROYAD
MAMMADOV rong ya
Romania indang tzü tema nung
amak, ta osang ajanga
metetdaktsü. Crew nung India
nunger asem densema liasü.
Romania nung India indang
Embassy-i, India nunger asem
ya kümzüka lir aser temang
anepaludar ta metetdaktsüogo.

Rong amakba mapang
yiruba India nungba ya
Constan?a County Hospital
nung temang anepaludar.
Romania dangi India
Ambassador Manoj
Mohapatra-i, India nunger
asemprongla aser mozüki
indang chief physician den

jembiogo, shibai parnok anema
aliba aser temang anepalua
aliba metetdaktsüogo, ta ashi.

"India nunger asemprongla
kümzüka lir. Onoki parnok den
jembiogo. Parnok asem
rongnung ka yiruogo aser tang
temang anepaludar. Onoki
mozüki ketdangsürtem den
tongtepratepdar. India nunger
crew tem nem teyari agütsütsü
atema onoki takokba tashi jenjang
agidar," ta embassy-i ashi.

External affairs minister S
Jaishankar-i, United Nations
General Assembly nung
jembiba mapang, tzü lenmang
tongtibangtem nung shishilemba
dang amshiba rongtem aser
rong nung senzürtem amakba
aija liasü.

Indian mission-isa, iba rong
amakba indang osang tejangjaba
agitsü aser India nunger crew
tem kümzüka toktsütsü atema
ken o dak sendaka aliba
ketdangsürtem den maneni
tongtepratepdar, ta
metetdaktsü.

New Delhi, Mongputeni/
October 6 (Agencies): Lok
Sabha nung opposition lenir
Rahul Gandhi-i Mongolbarnü,
kechiba police-i INDIA bloc
MP tem sota amokmerener, ta
asüngdang. MP tem ya Election
Commission office-i oya liasü.
Vote auyaba dak sendakba nung
Chief Election Commissioner
Gyanesh Kumar dang
Opposition-i ken o
asüngdangner, ta pai ashi.

Social media post ka ajanga
Rahul-i, parnoki mepeshiaka
Election Commissioner temi
Opposition MP tem den
majuruteper.

"MP 300 dak tema
Praliament nungi Election
Commission-i Election
Commissioner tem den ajurutsü
atema tanü ao," ta Congress
lenir yagi ashi.

"Onok ya India nunger crore
aika tenüng nung nokdakertem
lir. Election Commissioner temi
kechiba onok den majuruteper?
kechiba police-i onok sota
amokmerener," ta pai
asüngdang.

Rahul aser India bloc MP
tem Akashvani Bhawan nung
Election Commission of India's
(ECI) office nungi meter ishika
pilar mener longkak aita liasü.

Opoosition lenirtemi ECI
headquarters tonga aotsü atema

Akashvani Bhawan kishi
lapokba sülen Rahul, Congress
general secretary KC
Venugopal, MP Priyanka
Gandhi Vadra, Pawan Khera
aser Imran Pratapgarhi nunger
süngtongzüng ka nung mena
aliba nguogo.

Source balala ajanga ashiba
agi, mapang tatsüka lir
Akashvani Bhawan nungi PCR
call ka agütsü aser ashiba agi,
Rahul-i iba tesemi kangshia ait.

Osangbenertem den
sensaksemba mapang Congress
lenir Pawan Khera-i ashiba agi,
"Election Commission office ya
onok jakdang dang lir, aser Lok
Sabha indang Opposition lenir
Election Commission-i aitsü
memelar; pa nokdanga liasü.
Anungji Rahul Gandhi, Priyanka
Gandhi, Venugopal, Channi,
Imran Pratapgarhi nunger ajak
Akashvani Bhawan telung nung
mener longkak aitba nguogo."

"Election Commission ya
meter 100 majung dang or lir,
aser Opposition leniri idakjagi oa
memorandum ka benoktsü
atema kechiba memelar, aser
kechiba onok ajak tashiyim
amshia nokdanger. Nenoki kima
nung tatalokba nguogo. Linük
yimtiba nung democracy
jenjang iba tashi kümogo," ta pai
shisem.

India wako aser "Save
democracy" ta zülua bener
INDIA bloc MP temi CEC, BJP
aser RSS anema yimyim ayima
ECI headquarters leni oa liasü.
Longkak aitba nokdangtsü
atema Delhi Police aser tanga
security force tem den ECI
office kima barricade tem tokja
liasü.

Rahul aser Priyanka aser
tanga INDIA bloc lenirtem khen
atema sota liasü.

Mumbai, Mongputeni/
October 6 (Agencies): Tribal
kaketshirtem shirnok parnok
indang school aser hostel tem
nung tenüngdakba facility tem
khanga Nashik nungi Mumbai
tashi jaja liasü, parnok
Mongolbarnü Congress indang
Maharashtra headquarters nung
sota ayu, aser Mumbai nungi
anienogo. Police temi parnok
longkak aitba raksatsütsü
meranger ta ashiba sülen anogo
ka lir iba ya atalokogo.

Mumbai kübok Azad
Maidan nung longkak aittsü
atema mepishiba magizükba
sülen kaketshirtem yagi Ang
Jishnu Dev Verma den
ajuruteptsü khanga aliba
mapang iba jenjang agia liasü.
Kaketshirtem ya yimti nungi

manien tsüngda parnok October
25 nü Mumbai-i meyipa arutsü
ta tenangzükba agütsüogo.

State Congress headquarters,
Tilak Bhavan nüka aliba police
temi parnok iba tesem toktsür
aotsü renemtepba mapang
nokdang aser iba sülen nija bus
tem nung mendaktsür anir ao.
Kaketshirtem ya Hombarnü
nungi Congress headquarters
nung ya mongzüker liasü.

"Kaketshirtem ya Nashik-i
anir or alitsü ta amanger," ta
Congress kübok inyaker kati
ashi. "Parnok ya Nashik nung
toktsütsü asü yimti anasa
toktsütsü mejangja."

Azad Maidan nung longkak
aittsü atema police-i temelaba
magütsüba sülen Congress-i
kaketshir 200-300 nem

tejenokdak agüja liasü.
Kaketshirtem ya September

28 nü apuso aser Deobar
aonung Mumbai tonga liasü.
Parnoki tribal school tem nung
kaketshirtem asüba
bushisüngdangtsü akhanger.
Kaketshirtemi Gadchiroli nung
per agi mechir asüba tetsür
kaketshir asem tsürapurtem
nem compensation sen crore
kaka agütsütsü khangdar.

Kaketshirtem yagisa grants
aser action alemba nung
inyakyim meshidak aliba atema
ketdangsürtem anema
bushisüngdangtsü takhangba
agütsüogo. Parnoki state tribal
development minister Ashok
Uike mapa nungi anentsü
akhanger. Pai pa mapa shitak
minyaktet ta parnoki ashi.

Police-i kechiba onok sota
amokmerener?: Rahul Gandhi

Black Sea nung Russia-i rong
ka amakba India-i aitsüogo

Longkak aita aliba tribal kaketshirtem Mumbai nungi anienogo

BLOs melena shibai sayudar?

Iba Olemsabang nung lemsaba ken-o aser shisatsü ya iba ocet züluri
bilemba ken-o ama tazüngeri angateta agitsü mepishir

Delhi nung Special Intensive Revision (SIR) atema
tesayurtem Booth Level Officers (BLOs) ama
inyakba ya non-teaching hours, sodi anogotem

aser parnok sayutsü melemzükba anogo nung ang inyaktsü
shim ta taküm July ita Delhi High Court-i asüngdangdang
Election Commission of India (ECI) ajanga telangzüba
agütsüogo. Tesayurtemi BLO inyakba ajanga classroom
nung mekongshitsü ta ECI-i ashi. ECI dak tesayurtem
election duties atema mapa lemzüktsütsü tashi lir saka
kasa mapang Right of Children to Free and Compulsory
Education Act, 2009 nung Section 27 den liromedemtsüla
ta Delhi HC nung Chief Justice D.K. Upadhyaya aser Justice
Tushar Rao Gedela na adenba Division Bench kati shia liasü.
Tesayurtemi anogo nung ghonda trok nungi ti tashi inyaker
anungji parnok nem tebilemtsü khuret talila magütsütsüla
aser election dak sendakba mapa agi kanga anibelem
mesüdaktsütsüla ta Delhi HC-isa ECI dang ashi. "Onoki
nenok temeten azüoker masü saka tesayurtem indang tia
atema bilemtsür. Tesayurtem ghonda 11 tashi inyaktsü
mapa lemzüktsüba ya tim masü, tesayurtem teimbaka
tetsürtem lir. Parnok-a tanurtem lir, kibongtem lir. Parnok
asoshia bilemtsütsüla" ta Delhi High Court-isa iba mapang
ECI dang shia liasü. Külen, Karnataka nungbo sorkari
Karnataka Protection of Teachers from Non-Educational
Deployment Bill ozüng akümtsü meranger aser iba ya mapa
tenzükra Karnataka nung sorkar school tesayurtem nem
non-academic activities mapa lemzüktsüba tipatemtsü.
Iba ya talisa tatidang agiba mapang nung asütsü aser
tesayurtemi mapa inyaktsü memulung nunga iba ozüng
ajanga parnok kümzüka ayutsü. Iba Bill ya Karnataka nung
tesayurtemi pelashishia agizükba metetdaktsüogo.
Tesüiba küm ana tashi, Karnataka nung tesayurtem
classrooms nungi pilar tanga mapatem inyaka aru. May
2025 nung parnoki sub-caste survey agi, September-
October 2025 nung socio-educational survey ka agi, April-
May 2026 nung house enumeration aser June ita nungi
electoral rolls indang special intensive revision agi. Ano
parnokisa sangküm Census mapa inyaktsü sentong lir. Iba
ya tesayurtem aser kaketshirtem atema meinprong tulu
ka lir aser iba tebilemtsü ya Karnataka state atema dang
masü saka linük ajungalen indang tebilemtsü ka lir. Linük
kübok state balala nung sorkar school tesayurtem non-
teaching assignments atema shima mapa nungloktsür.
Sorkar tesayurtem administrative duties aser academics
tsüngda atsütepdang academics nung ang temulung
magütsütsüsa mapang ajurur aser iba ajanga kaketshirtem
kanga akoksar. Election Commission-i Right to Education
Act sülen anidaktsüla aser tesayurtem nem mekoktetba
khuret magütsütsüla ta Delhi High Court-i shiogo. Külen,
Calcutta High Court-ia tesayurtem census duties atema
mapa lemzüktsüra, parnok nem school khuret
magütsütsüla aser tanga lenmangtem bushia kaketshirtem
sayutsüla ta tetuyuba agütsüogo. Supreme Court-ia 2007
nung St Mary's School ken o atema kasa oshidang agüja lir.
Maneni, Punjab sorkaribo ketdangsürtem dang non-
academic duties atema tesayurtem nem mapa
melemzüktsütsü tetuyuba agütsüogo. Karnataka Bill
ajanga tanga sorkar departments, public sector enterprises
aser retired public employees; unemployed graduates
amshitsü abener. Ibala inyakyim ajanga iba khuret
koktettsü aser tesayurtem nem tanga khuret kecha
magütsüi classroom nung dang sayudaktsütsüla. Anungji
Nagaland nunga sorkar school tesayurtem nungi iba khu
pongdoktsü atema sorkari tanga state tem nungi ajizüka
aser angazüka asalentong atonga inyaktsüla. Nagaland
nung tang sorkar school tesayur aika school-i moi BLOs
mapa inyakdar aser parnok asoshi melenzüka sayurtem
mali. Tanü kaketshirtem ya asüng tarutsü lennirtem aser
alima yanglurtem ta süra, parnok tazüngba aser angazükba
nung meinprong magütsütsüla, taji School Education
Department ya toktsür tanga Department tem nungi, aser
nübo meperira zünger mapa mangu alirtem shima
arangshir BLOs mesüra tanga non-teaching assignments
inyakdaktsü nung jungla.

AOR TAR YIMSÜYIMBONG
~ Wt. Repabenla, Asst. Professor, FAC (Source : Nokinketer

(Yashi adok nungi...)
4. Kodang Tar Yimsüyimbong aser Khrista yimsü ana ya aroka

shisatangdir, akhi nisungtemi amangbaji alima nung akaba
kechisarena madak kibur ka ka lir ta amang. Anungji, parnoki
tsüngrem tenüngji Lijaba tsüngrem, Meyutsüngba tsüngrem,
Anüngtsüngba tsüngrem ta tenüng teta jatsür külema aru.
Parnoki item tsüngremtem nem tenüng agütsü nung asen Aori
tsüngrem aika külem amai züngshitsü akok, saka par
tangatetbaji ajak nung kibur ka lir (tanela ka lir) ta amang. Ajioda,
Khrista yimsüjia lir, kechiaser  tsüngrem tenüng aika agütsüba
melento alima nung aser kotak ajak madak Tsüngrem ka lir ta
asübaji Khrista yimsü tesayuba. Oda ashitsü agi, Tar nisungtemi
amangba tsüngremtem ajak bongdang ka nung külemi
tsüngtener Tsüngrem ta tenüng ka agütsüba amai dang lir.

5. Tetenzükertemi nükmen tera aia aoba agi tanü tashi Khrista
yimsü o asen Aor sobaliba inyaksangshi ana ya külemi
moutettsüsa aiben ashishiteper ta bilemer. Laishiba nung Israel
sobaliba otsü denji asen Aor otsü kanga dang mesüktepa lir.
kodangsa rara tongpang nung takok ngur arudir elangtsüri
konang naroküm ken mejema tenloktsü. Laishiba nung par
aiür asangur tsüngta temeimer ken tentepba aika lir. itemjibo
tamanger rongnung sen sena jembir saka asen Aor Tar nunger
ken aser otsübo temenen ama bilemer. Yangia asenoki tera
tarokba nung shisadangtsü nüngdaka lir.

Tar nisungtem tamendakdak ajakji ali, tzü, mopung asem ya
dang liasü. Parnoki amangbaji item madak kiburji junga külemtetra
alu nung tsük aser metsüjang ajak junga mekoa meiteta süngjang
tajung atanger. Iba temoatsü dakji dang meimchirji metaloker lia
aru. Anungji, Tar yimsüyimbong amungtsümunga sang, anembonga
süang ajakji alima tzü mopung aser ali den kanga sentaktepa lir.
Onük Asadangba:
1. Iba bushitsüngdangba indang nükmenji asen tetsü teboutemi

akhi alemli mapang benshia arubatemji tanaben lushia asen
putu den apet benshitsü aser tekülemba yimyatem indang
jenjangtem asadangtsü atema, kechiyong itemji asenok asoshi
senti senmang lir aser shisaluyimer ka ama itemji aroka
shisadangtsü kanga tongtibang.

2. Iba bushitsüngdangba ajanga, asen tsüraburtem külemküja
maparen dak sentakba nung taküm kaji tazüokba nung lia aru
ta angateter.

3. Item akhi yimsüyimbong inyaksangshi nung kadi ka den
amalitepa inyakba yimya tajung angur. Tat. Putiri ashiba nung
tashi anga-a nüburtemi yaritepa inyakba.

4. Yimdenyimli aser tzüzüngozüng kübok tashi anga-a inyakba
angur.

5. Parnoki parnok meketa aliba süngdonglidong aser shiruru
akümtsübua amshi. Tat. Nisung ka melena shiruru tenladang
rishikangshia masü saka aküm agüja tim tesü agi anepalua
tenla.

Reference:
1. Jamir, L. Sosang, “Aori Külemba Aser Benshia aruba sobaliba”.

2017
2. Ao, Temsula, “The Ao-Naga Oral Tradition. 2018
3. Imchen, Panger, Religion and Culture. 1993
4. ASLB Publications – Shisajen 2021

Tezülur indang: Wt. Repabenla ya Ungma tsür aser la ya Fazl Ali
College nung Ao tesayur ka lir. Lai iba onük ya 31st July, 2024 nü
FAC nung One Day International Conference on “Language, Literature
and Oral Tradition of the Ao-Nagas” (Aor oshi, Kenozülu aser
Mulungzüng Sobaliru) sentong akadang jembiba lir. Tazünger
ajangzüktsü aser Ao oshioben wazüka ayutsü nükjidong nung tezülur
dang temelaba agir yangi adoktsür.

- P Tiamongba Aier



Khristan teimla
Aser teimlai makdaktsür, kechiaser asenok nem

agütsüba Tanela Temeshi ajanga Tsüngrem
temeim asen temulung nung moshia lir"

(Rom 5:5).
Khristan teimla aser alima teimlaji koda

balala? Khristan teimlaji Tsüngrem o
tenangzükba nung ajemdaker yimlar. Ibai
atangji teimla lir (Ibri 6:19. Khristan teimlaji
Tsüngrem o nung amendak aser Tsüngrem O
ji ochi o lir.

Laishiba nung teimla jagi tarutsü nung
tataloktsü aliba indang jembir. Teimlaji tapi
agi jajaba masü. Ibai Khristan ajak taküm
ajemdakdak lir. Iba yagi atangji tatembang ka
arutsü indang ashir.

Khristan teimlaji Tsüngrem tenangzükba
nung ayur, anungji iba yagi kodanga mak
mesüdaktsür (Rom 5:5). Tsüngrem
tenangzükba medeni teimlaji tazüngla aser
amajok. Tsüngrem tenangzükba nung amangba
tetezü, Pa jakla nung jenokba lir. Khrista tasü
nungi shia aruba ajanga Khristan teimlaji
atangji taküm aliba teimla kümdaktsür. Ibai
Khrista shia aruba nung amangba lir.

Khristan teimlai taremzük adokdaktsür.
Parnoki ibai tarutsü aliba sentsüwangshi den
medemdanga tang aliba timtem rishikangshiji
tzüyim tulu nung lisemjang ka tsükba ama
züngshir.

West Bengal nung tamanger anema
inyakba bushisüngdangtsü akhanger

West Bengal nung timtem ajurua aliba Khristanpur October 5 nü Kolkata nung
osangbener den ajurutepdang tangokba noksa ka yangi angur.

Kolkata, Mongputeni/Oct.
06 (Agencies): West Bengal
nung Khristanpur, parnok
tekülem ki aser institution balala
anema mapa tamajung inyakba
sülen Khristanpur lokti tentet
balalai kin tilatem tejangraba
aser meimchir temeden wazüka
ayutsü nunglokja aliba telok
balala dang temulung agütsütsü
ajungshi.

Bangiya Christiya Pariseba
(BCP mesüra Bengal Christian
Council) ajanga October 6, 2026
nü National Human Rights
Commission aser National
Commission for Minorities aser
ani West Bengal Human Rights
Commission nem parnoki
takhangba zülur agüja liasü.

"West Bengal tesem balala
nung ki tila nung tesunep nung
tekülem agiba anema tanen
makai timtem agütsüba atema
onoki akhum agüja aliba
commissions nem osang
agütsüogo," ta BCP tenteter
aser general secretary Herod
Mullick-i UCA News dang ashi.

BCP ya India anüdoklen
Khristanpur million 1.3 dak
tema tenüng nung nokdaker ta
ashir, aser parnoki ashiba agi
state yimtiba Kolkata nung
October 5 nü state tesem
ajungalen nungi adenshia
jembishinü akaba sülen iba
mera ya agi.

Districts aika nungi pastors,
arogo lenirtem aser
züngsemtem noklang aikati
azüdokshia amokmerenba,
sarasadem sentong nung lokti
arua timtem agütsüba aser
police nem ken o agütsüba nung
timtem ajurubatem lemsatepa
liasü.

BCP-i commissions asem
dang iba ama timtem agütsüba
asoshi mapang lateter
bushisüngdangtsü aser police
dang jila tila aser yimtsüngtem
nung aliba house churches nem
security agüjang ta totuyuba
agütsütsü ajungshia liasü.

Parnokisa iba ama timtem
agütsüba video tem social media
nung prokshia aliba forensic
examination agütsü mepishi aser
item ya ozüng alema tamangba
yimsü melendaktsüba mapa

inyaker ta kuli sayutsü atema
district magistrates aser sub-
divisional ketdangsür nem
magütsüdang video ya
yanglushir ta ashi.

Khristanpur anema
azüdokshi ta tai tongloktsüba
ken o police temi menua melie
züluoka indang-indanga
bushisüngdang asütsü parnoki
akhang aser West Bengal tesem
balala nung aliba tekülem ki,
sarasadem ki aser tanga
Khristanpur institutions tem
nung police teperi yoka tanükba
agütsütsü ayongzüka liasü.

Ita ishika tsüngta sarasadem
senden aika nung timtem agütsü,
saka police temi timtem agütsür
merenshitsü memulung aser
pastor tem aser tamangertem
dang ang mapang talanglang
asüngdangya süa ken o
mebenoktsü ang nungshitsü
merang, ta BCP ajanga ashi.

Ita asem tsüngta Khristanpur
anema mapa tamajung inyakba
26 liasü saka First Information
Reports 11 ang züluokogo, ta iba
telok yagi taoba mapanga West
Bengal Chief Minister Suvendu
Adhikari nem tezüluba ka agüja
lir.

House churches aser
sarasadem sentong tila dak
tenük yokba yimya ka ama
akumer ta BCP-i jangjatetogo,
ta Mullick-i ashi.

Nisung telok balala jurila
sarasademtsü adenshia alidaki
aita timtem agütsür aser iba ama
mapang mangatettep
adokbatem record asü, ta pai
ashi.

Item video ya nüburtem
mashi lenmang nung anisatsü
asoshi amshir aser video clips
tatsütsü agizüka 'tashiyim
amshia tamangba yimsü
melendaktsür' ta zülur online
nung prokshia parnoki inyakba
kuli sütsür aser ketdangsürtem
mashi lenmang nung anisar," ta
pai aitsü.

Nazat nung aliba St. Claret
Catholic Church indnag putir
Father Anuj Hembrom-ia
tamanger temi ketdangsür dang
tanen makai mepishitsü tezü
tanga kumogo, ta ashi. Par
tekülem kidangia July 31 nü

Hindu nunger telok ka aita liasü.
"Onoki sorkar dang tapet

mera agitsü aiben mepishiogo,
saka ochi obendang
magütsüteter ama onoki
angateter," ta pai ashi.

Tashiyim amshia tamangba
yimsü melendaktsüba
nokdangtsü asoshi sorkari mera
agitsü, kobai miimshia sorkar
raksatsütsü meranger aser linük
anema inyaksangshiba lir, ta
October 4 nü Chief Minister
Adhikari-i shia liasü.

"Nisung meimchir temeden
nung aibelenba aser kin tilatem
tejangraba kumzüka ayutsü
asoshi nunglokja aliba tentet tem
dak onoki tamang ayur," ta
Mullick-i ashi.

Council of Nagalim Churches-i
October 18 nü sarasademtsü ayongzüker
Dimapur, Mongputeni/Oct.
06 (TYO): Arogo balala aser
tamangba yimsü tsütsü lenirtem
3,000 shi adenshia October 25,
2018 nü Agri-Expo,
Chümoukedima nung
sarasadem mungdang ka aliba
mapang Naga lima asoshi
anogo ka sarasademtsü lemteta
liasü. Iba ajanga Naga limai
October ita Deobar asem buba
ya Naga National Prayer Day
ama amungtsü GHQ, Hebron
nung National Assembly 2022
alidang lemteta küm shia
October ita Deobar asem buba
anogo nung Naga nunger
asoshi sarasadema arur, ta
Rev. Seksim Kasar, General
Secretary, Council of Nagalim
Churches (CNC) ajanga
Mongulbarnü sangdong ka
nung ashi.

Taküm National Prayer Day
ya October 18 nü ajurur. Aser
anogo tonga arur asünung,
arogo, mission centres, prayer
centres aser Naga nunger
kibong ajunga dang sarasadema
Naga National Prayer Day
amungtsü ayongzüker, ta
sangdong ajanga ashi.

Asen linük tayongzükba
balala  lir  asünung
sarasademtsü kanga tongtipang
kumogo. Tesem ajaklen

tsükchirtem azüdokshia arur,
tai maket civilian tem tepseter
aser  ki o jen mitsü kuma
rongdoktsür.

Iba sarasadem anogo indang
omen asenoki züngdi - Arung,
asenoki Kibuba dangi meyipdi
kechiyong pai shisatsü, aser pai
asenok anebtsütsü; pai azük
aser pai asenok aleptsütsü.
Ananü lir pai asenok
asentenshitsütsü, tasemnü buba
nung pai asenok shia
arudaktsütsü, aser pa jakdang
asenok alitsü. Aser asenoki
metetdi, asenoki Kibuba metettsü
asoshi tejakleni odi; anepdang
aruba ama atangji pa arutsü,
tzünglu ama, ali tenlatsüba tsükla
tzünglu ama pa asenok dangi
arutsü - Hosea 6:1-3.

Tanü asen linük tensa
reprangdangra, tetsüng temobu
nungi tekolak tashi tesüngjem
mali saka zübu aser teshinem
menemba komo agi sünger lir.
Temeim Naga nungertem, ibai
asen Naga lima indang noksa
shidakbaji masüno? Asen puti
otsü ya nüktzü, azüdokshi,
telemsa,  nisung tepsetba,
adianutem tsüngta tsükchitep,
ochimashi, tangatetba tajung
samaa aoba, lanurtem
temesepba chiyongtsü nem
anidaktsüba aser tarutsü asoshi

mangmangba agi sünga lir.
Asenok itemji ajanga tanen
makai kongshir. Asen tsükchir
temi taochi makai asen dak
azükba kisüng masü asen sasa
asen dak azüker, ta ashi.

Taneptsü angutsü, asen
kibong aser asen lima akhi ama
kumdaktsütsü aser wazüka
ayutsü asoshi asenoki asen
tashi, asen prangbong, asen
yimten aser asen rongsen nung
tamang kanga aka, koba
ajanga asenok kodanga meyari.
Tesasatsüka asenok ya tashi
anir aruba Tsüngrem asenoki
amadokogo.

Tsüngremi asenok meyipa
arutsü ajar. Hosea nung asenok
nem teimla agütsür. Asenok
shisaba kasa Tsüngrem-i
asenok aneptsütsü, asenok
yirutsüba kasa Tsüngremi
asenok aleptsütsü. Asen linük
shirangba aser tebilemtsü ya
political agreements kisüngi
maneptsütsü. Asen linük zübu
ya nisung meimchir shisatsü
kisüngi malepbangtsü. Kibubai
dang asenok aneptsütsü, ta
ashi.

Naga nungertem asenoki
tatok nangzüka Pa dangi
meyipti aser taneptsü aser
temoatsü asoshi amangti.

(Maneni tapak 8 nung...)

AO OSHI ANGAZÜKDAK:
TANÜ ANGAZÜKTSÜBA OJANG

Koi
(n) arem tasen lepboka aodang tanendak ( camp in fresh jungle

cutting place)

* Lanurtemi arem lepboka aodang nisung kari koi mesemtet.
Kodokkosü

(adj) kanga talila renemtetba (overdressed)

* Kodokkosü nisung renemdang mapang talanglang agir

LANGTSÜNGLEN :

1. Sayu, 2. Teb, 4. Kimong,

6. Lungkak, 7. Milak, 9. Zünga,

10. Temopu, 12. Walu, 14. Ali.

TIPLEN :

1. Semtu, 3. Lepko, 5. Bilem, 8. Ulu,

10. Tsüngpang, 11. Tesangwa,

13. Aoksa, 15. Putir, 16. Yipru.

TIPLEN

1. Nisung jenti - (5)

4. Tsük rudenba - (5)

6. Temzüng tesashi - (5)

8. S_ _ _ i - (3)

9. Nisung rongnung telemsa - (3)

10. Anogoshi - (4)

12. Ajanga aor - (4)

13. Tsük rizüngdak - (3)

14. Tebang nungi adokba - (3)

16. Süngdong tatembangtiba - (5)

17. Meputep - (5)

LANGTSÜNGLEN

1. Tenük telong - (9)

2. Committee dang ajar - (5)

3. Yagi ki okdoker - (7)

5. Yim lenmang - (5)

7. Temoatsü keter meyipa aruba - (9)

11. Kanga junga menemba - (7)

12. Kenyongi majinü - (5)

13. Rong kanga tulu - (5)

1 2 3 4 5

6 7

8

9 10 11

12 13

14

16 17

Guwahati, October 6, 2026
(Agencies): Assam Police
Special Task Force (STF)-i
Deobarnü Guwahati nung Bihar
nunger ka apuba sülen ano
Hombarnü ano ka puogo.

Deobarnü apuba nisung yagi
Pakistan Intelligence Operative
(PIO) ka den tesentaktep aliba
atema temulung melemi apu.

Iba nisung ya arishi küm 31
tain Abhishek Kumar Singh ta
jangjaogo. Pa ya Bihar nung
East Champaran nungi lir aser
Gandhinagar, Satgaon, Guwahati
nung para ki ka nungi apu.

Itanagar, October 6, 2026
(Agencies): Pradhan Mantri
Awas Yojana-Urban (PMAY-
U) aser PMAY-U 2.0 kübok
Arunachal Pradesh-i 'Best-
Performing State' awards ana
nguogo.

PMAY-U kübok mapang
shitak nung ki 100% renemba
aser PMAY-U 2 kübok second-

highest performance asüba
atema Arunachal Pradesh nem
sempettem agütsü ta state
sorkari metetdaktsü.

Union Ministry of Housing
and Urban Affairs-i October 4,
2026 nü Vigyan Bhawan, New
Delhi nung World Habitat Day
2026 amungdang sempettem
agüja liasü.

Item sempet ajanga state
government, Urban Affairs
Department, Directorate of
Urban Local Bodies, district
administrations aser sendaktepa
alirtemi housing schemes junga
inyakba ajiteter ta sorkari
metetdaktsü.

Urban Local Bodies
Director Hano Takka aser
PMAY-U Arunachal den
sendaktepa aliba
ketdangsürtemi sempettem
agizük.

PMAY-U ya Centre indang
flagship urban housing scheme
ka lir aser iba scheme ajanga
urban areas nung beneficiary
nem pucca houses agütsütsü
nükjidong lir. Külen, PMAY-U
2.0 ya küm pungu tsüngda urban
poor aser middle-class families
crore 1 nem teyari agütsütsü
atema lir.

Singh-i PIO atema informer
ama inyaka aru aser security
forces dak sendakba
osangtsüsang belen. Gajraj MI,
Tezpur nungi osang aruba sülen
Assam police-i operation
tenzüka liasü.

STF Inspector General
Partha Sarathi Mahanta-i
Sonitpur SSP Barun Purkayastha
den külemi mita aru aser idangji
Singh-i Pakistani nunger kati
ashiba ama anti-national
activities inyaka aruba putet.

Osangtem bendenba sülen
STF team kati Guwahati nung

Singh'er ki mita ao aser pa apu.
Iba mapang STF-i Singh'er

kidang mobile phones, SIM
cards, aser restricted
documents aika ngutetogo.

Maneni, Assam Police
Special Task Force (STF)-i
October 5 nü Guwahati kübok
Satgaon area nungi Ritesh
Kumar Singh (39) apu.

Singh ya Bihar kübok
Begusarai nungi lir aser pai
Pakistan Intelligence Operative
(PIO) ama inyakba atema
Satgaon nung para kidang
nungi apu.

Guwahati, October 6, 2026
(Agencies): Assam kübok
Tinsukia district nung sepaitemi
NSCN-KYA den sendaktepa
alir over-ground worker
(OGW) ka puogo.

October 5 nü Tipong area
nung 20 Assam Rifles, 166
Territorial Army aser Assam
Police joint operation ka
agidang iba nisung apu.

Iba nisung ya Tipong nung
alir Karim Khan (33) ta
jangjaogo. Khan-i NSCN-KYA
atema OGW ama inyak aser pai
Captain Rocky Thapa tenüng
nung sen saruba nangzükogo ta
ketdangsürtemi ashi.

Khan-i NSCN-KYA tenüng
nung nisung 10 shi ka nungi sen
saruba nangzük ta parnokisa
metetdaktsü.

Paisa NSCN (Nikki Sumi)
züngsem aika den tongtepratepa
aruba nangzük ta parnoki shisem.

Sepaitemi pa ket nungi
mobile phones 2, SIM card ka
aser Maruti Suzuki Swift VXI
(NL 02 C 2516) ka ngutetogo.

Sepaitemi pa Tinsukia nung
Lekhapani Police Station ket
nung agütsüogo aser parnoki
maneni asüngdangya südar.

Arunachal-i 'best-performing state' awards 2 angu

Tinsukia nung NSCN-KYA over-ground worker ka apu

Assam STF-i Guwahati nung Bihar nunger 2 apu

TENÜNG : APIJEMLA AOCHIR
    AIER

Küm : 7
Anogo : 7 October
Talidak : Kuda C, Nagarjan
Happy birthday Apijem,

Küm ka renloka arudang, na
tajungba akümba ngua kanga
pelar aser nü sempettem
atema onok kanga nüma
atanger.

Maneni Tsüngrem
akhümtsübuba aser ajemaluba
taküm ka asütsü onoki
sarasademtsür. Tsüngremi  na
arishi talang den taküm
temoatsü aser takok nung len
aniangma.

~ Temeim Oja, Oba & nüno
Yutir Remso Aier.

ASÜR SHILUDI LONGKÜMER

Kodanga amatsü makokba jabaso Shiludi Longkümer (Salulamang),
ajungbena iba akümlir wadang tembangba mapang onok mangyim jashia
mulung zürep tia nung alidang adianutem, kija, kibong, kiyonger, medemertem,
yimti nüburtem, Arogo aser lokti tentet balala shirnokisa onok mulung
süneptsüogo, nenok ajak dang iba osang kaket ajanga pelaba lemsateper.
Asen Teyanglur Tsüngremi nenok ajak moajang ta ozü tamang sarasadem.

Temeim Tsürabur, Adianu aser Kinungertem.

ASO :
9th March 1996

ASÜ :
29th Sept. 2026

NÜBURTEM DANG METETDAKTSÜR
Asen Lenir Wb. S.Süpongmeren Jamir MP-i MP-LADS nungi

Nagaland Government ajanga Community Service atema Ao
Senso Telongjem Dimapur nem Ambulance (Tata Winger) ka
agüja lir. Iba Ambulance ya  Air Condition, Oxygen Cylinder den
nüngdakba basic requirement dena lir. Nüburtem ajak
ajangzüktsü aser Community Service pungmang
atalokdaktsütsü mechi nung hire jenjang tangar dang nungi
noklang nung shilem terpungo (15%) ajemer agitsü.

Iba Ambulance ya Ao Senso Telongjem Dimapur tenüng nung
Wb. I Sanen Longkumer-i Lease system nung küm tatakzük-ka
atema amshitsü. Anungj i nüngdak adokdang nüburtemi
teküpoklen agüja aliba Mobile No. nung tongteprateptsü
metetdaktsür.

1. I. Sanen Longkumer (Leasee) # 7005071440
2. Driver # 6009411087

OFFICE OF THE

AO SENSO TELONGJEM DIMAPUR
Dimapur - 797112 : Nagaland

Regd. No. H/RS-866 | dt. 24.07.2000
“Telongjem aser Terenlok”

Ningsangwaba
Tir, ASTD

K. Tsükti Longchar
Tongti Zülur, ASTD

Yangon, Mongputeni/
October 6 (Agencies):
Myanmar nunger refugee aser
migrant 1,500 shi Malaysia
nungi yokba linük tonga ogo. Iba
inyakyim ya human rights
teloktem aser United Nations
refugee agency-i aija arudar.

Myanmar nunger 1,479 ya
navy warship ana aser mozüki
rong ka nung mener Deobarnü
southern Yangon tongaogo, ta
regional sorkar minister Nay Lin
Tun-i sangdong ka ajanga
metetdaktsü.

Myanmar nunger 5000
Malaysia nungi shilem balala
nung linüki meyipa yoktsü lir.
Malaysia  nung Myanmar
nunger ano 10,300  dak tema
immigration detention centre
balala nung sota yua lir, ta linük
Home Ministry-i metetdaktsü.

Malaysia-i ashiba agi, linüki

meyipa aoertem ajak ya pei
mulungka nung aoba lir, ajisüaka
rights monitors temi ashiba agi,
Myanmar nunger refugee tem
atema linüki meyipa aotsüba
dak alaker tanga lenmang
aikabo maliasü aser parnok
kidangi meyipa aoba ya timtem
asütsü ta tekümdangtsü
metetdaktsüogo.

UN refugee agency-i
tesüiba hopta ishika tsüngda,
Myanmar nungertem pei
kidangi meyipa aotsü asoshi pei
mulungka nung aoer asü masü
aji jangjatsü atema parnok den
ajuruteptsü merangba staff tem
parnok den ajuruteptsü memeli
liasü, ta shiogo.

Malaysia nung Myanmar
nunger refugee aser tejenokdak
bushirtem ya timba Rohingya
nungertem lir, ajisüaka kidangi
meyipa aoertem rongnung

Rohingya nungertem kwi
densema ali ajibo mejangja.

Malaysia nunger immigration
ketdangsürtemi refugee aliba
tesemtem meita aoba mapang
tang parnok linüki meyipa
yokdar. 2026 küm meita aoba
sentong balala benoka inyakba
mapang refugee 50,000 dak
tema sota yuogo.

Malaysia Ato Kilonser
Anwar Ibrahim-i, Myanmar
nungertem kidangi meyipa
yoktsü telemtetba agiba July ita
sangdonga liasü. Malaysia nung
refugee tem aser talisa
Rohingya nungertem anema
jenjang agiba mapang pai iba
osang sangdonga liasü.

Kuala Lumpur-isa, tanabuba
telok nung refugee aser migrant
3,500 dak tema meyipa yoktsü
sentong lir, aser ashiba agi
parnok linük nung aliba ajanga

rongsen lanur aser iba den lokti
liba aser security dak sendakba
nung khuret tali bendenloker.

Malaysia ya UN Refugee
Convention nung densema mali
aser parnoki refugee tem ya
kuli kaket tejangja maliba
migrant tem ama züngshir. Iba
linük nung United Nations High
Commissioner for Refugees
(UNHCR) nung züngoksema
aliba refugee aser tejenokdak
bushir 215,600 shi jenoka lir.

Refugee tem rongnung
Muslim Rohingya nunger
126,000 dak tema densema lir.

Myanmar-i taoba ita
Malaysia nungi linüki meyipa
arurtem ya tekümzükba kübok
toktsütsü ta  tenangzükba
agütsüogo.

Ajisüaka Fortify Rights
nungi human rights specialist
Yap Lay Sheng-i, AFP news
agency dang ashiba agi, "tang
amenoka aliba sorkari linüki
meyipa arurtem ya koma
anepalua amshitsü aji
mejangja,"

Rohingya Muslim nungertem
meshi meshia samatsütsü
merangba atema alima kintemi
Myanmar aitsür lir.

Taküm küm tetenzüklen
International Court of Justice
(ICJ)-i, mezüngbuba genocide
ken o ka lapokogo, koba parnoki
küm ter dak tema angashia
aruogo.

UNHCR aser rights
teloktemi ashiba agi, linüki
meyipa aoer tem ya
reshikangshia amshitsü akok,
aser military nung kangshia
dendakja rara adoker aliba
tesemtemi yoktsü ana nung lir.

2021 küm military-i civilian
sorkar  a tsüngtokba sülen
Myanmar nung civil war
adoker  nüburtem kanga
timtemtepa arudar.

Iba rara nung nisung 100,000
dak tema tepsetogo, ta Armed
Conflict Location and Event
Data (ACLED) project-i
metetdaktsüogo.

Myanmar nung military
coup lenir Min Aung Hlaing-i
shibai April ita election koka
civilian sorkar ka amenokogo,
pai repatriation scheme atema
sensaksemtsü atema Malaysia
yakta semdangtsü imlar.

Myanmar nung tang
military aser telungpur telok
balala tsüngda tesem balala
nung maneni raratepdar, aser
iba ajanga nüburtem aika pei
ta lidak ki toktsür  jenshia
aotsüsa akümba den, aika
taküm samaogo.

Military-i sorkar atsüngba
sülen Aung San Suu Kyi
densema leirtem aika
tepuokdaki yokogo. Parnok
rongnung karbo taküm tepeyong
tepuokdak ayutsü atema
obendang agütsür lir.

Stockholm, Mongputeni/
Oct. 06 (Agencies): Belgian-
American Francis Halzen-i
'high-energy neutrinos' putettsü
asoshi observatory yangluba
aser item neutrons ya koma
yanglu ta jangjatsü merangba
mechi 2026 Nobel Prize in
Physics takok nguogo.

Arishi küm 82 tain Halzen-i
South Pole nung aliba rer tajung
aser temürek ya amshia iba
ama neutrinos bushitettsü akok
ta angatet. Iba neutrinos yagi
alima ajanga aoba yimya nung
ajemdaker "ghost particles" ta
ajar.

"Osangbeneri cosmos nungi
osang bener aru. Parnoki meta
talang nung aliba galaxies nem
kishi lapoktsü aser asenok dang
'exploding stars' indang ashir,"
ta Royal Swedish Academy of
Sciences nungi Eva Olsson-i
osangbener senden ka nung
ashi.

Antarctica nung aliba
IceCube observatory-i register
süa aliba interactions ajanga
high-energy neutrinos ya koma
yanglur ta asüba indang osang
agütsür aser taoba mapang
memeteti aliba phenomena
indanga temai adoktsütsü akok,
ta Academy-i ashi.

2014 küm US nung aliba
Smithsonian magazine ajanga
Halzen nem "Neutrino Man"
nüngja agüja par Ingenuity
Awards ka agüja liasü.

Particle detector ya sensors

5,000 dak tema lir aser aji
Antarctic rer indnag cubic
kilometre nung inoka lir, koba
Amundsen-Scott South Pole
Station anasa telungi 2,500
metres tashi alur.

Iba observatory yagi
neutrinos ya exploding starsm
gamma-ray bursts aser
cataclysmic phenomena tashi
parnok aruba lenmang tsüngsü
aputsü teimla nung massless
high-energy neutrinos nungi
'blips' atar, koba tanga particles
ama masü energy mesamar
mesüra lenmang memelenshir.
Aser iba 'blips' ya anogo nung
khen mangaoktsü südi ta imlar.

Halzen ya Madison, United
States nung aliba University of
Wisconsin nung professor ka lir
aser pai South Pole nung
neutrino traces aputsüba
shisatsü ya 1988 küm mezüng
lemsatep, saka iba project ya
2011 nungang renem.

Neutrinos ya electrically
neutral aser magnetic field
kecha agia timtem magütsür,
anungji tenük agi anguba
tesangwa ama electromagnetic
waves memesük neutrinos ya
parnok aruba source indang-
indanga sayur.

Observatory ajanga high-
energy neutrinos adoker saka
asen galaxy nungi talangka pilar
tenzük ta jangjateta lir.

South Pole nung mongpu
talang asüba yong -50°C (-
58°F) dang temokongba tesem
nung tayimtsü oa anentsü aser
iba tesem nungia arutsü kanga
tasak, anungji iba observatory
anepalutsüa ketdangsür kanga
ajema lir.

Halzen-i pa mapa indang
süngjang chichiba ano mangu
aser iba ya ajanga universe
indang koma sayutettsüar aji
shidak ashitsü ano kerara lir ta
ashir.

Myanmar nunger migrant 1,500 shi kidangi meyipa yokogo

Francis Halzen-i Nobel Physics Prize nguogo

"Anisüngzük makai mapa dang
inyakbajia tamashi."

B I L E M D A N G A N G

Karnataka-i Asian Games nung medal angurtem senpettsütsü

Harmanpreet Kaur-i
captain mapa toktsüogo

Mongputeni/October 6,
2026 (Agencies): Karnataka
sorkari Asian Games 2026 nung
shilem agiba state nungi
asayartem senpettsütsü
sangdongogo, kong medal
incentives, shilem agiba taah
aser  Olympic atema
renemshitsü asoshi teyari
agütsütsüba densema lir.

Department of Youth
Empowerment and Sports-i
ashiba agi, Karnataka nungi
asayar 20 shirnok Asian Games
2026 nung asayaogo, parnok
nem participation incentive lakh
pongungu agütsütsü. Tang
mezüngbuba ibala mesükba
incentive ka asayartem nem
agütsür.

Sorkari medal angurtem
nem senpet agüja aliba timba
kümtsüogo. Taoba mapang gold
medal angur nem sen lakh 35,
silver angur nem lakh 25 aser
bronze medal angur nem sen
lakh 15 agüja liasü, ajisüaka
tangbo gold angur nem crore 1,
silver angur nem lakh 75 aser

bronze angur nem lakh 50
agütsütsü.

Asian Games nung
Karnataka nungi medal angur
parnok ti nem ajak senteper
crore 8 agütsütsü ta sorkari
metetdaktsü.

Tetsür cricket asaya nung
gold medal angula Shreyanka R
Patil nem sen crore 1 agütsütsü.

M.R. Poovamma, shibai
mixed 4x400m relay nung silver
aser tetsür  4x400m relay nung
gold ngua liasü la nem sen 1.75
crore agütsütsü.

Tetsür 50m rifle team event
nung silver medal angula
Tilottama Sen nem sen lakh 75
aser badminton asayar Ayush
Shetty shibai tebur team asaya
nung bronze medal ngua liasü,
pa nema sen lakh 50 agütsütsü.

Tang medal angurtem
rongnung Sneha S.S., Aditi
Ashok, Pranavi S. Urs aser
Mohit H.S nunger densema lir.
Sorkarisa medal angur tiprongla
nem ano medal anguba senpet
den participation incentive sen

lakh pongungu agütsütsü.
Maneni Karnataka sorkari,

Asian Games aser
Commonwealth Games nung
medal angurtem nem Group-B
posts agütsütsü sangdongogo.

Temsüa aliba asayartem ya
state Chief Secretary tekolak
ser selection committee kati
shimtsü.

Maneni sorkari Asian
Games medallists M.R.
Poovamma, Sneha S.S. aser
Shreyanka Patil nunger den
Commonwealth Games
medallist Shilpa K.S nunger
2026-27 atema Karnataka
Olympic Scheme kübok
züngoksemogo.

Asayar ajak nem Olympics
atema renemtsü asoshi teyari
sen lakh 10 (each) agütsütsü.

Ano takok tajung anguba
asayartem atema sorkar post
atema recruitment mapang
Group-A, Group-B, Group-C
aser Group-D category tem
asoshi shilem 2 mekazüka
toktsütsü.

Mongputeni/October 6,
2026 (Agencies): Taoba
mapang India cricket team
captain Sourav Ganguly 2027
Indian Premier League season
atema Delhi Capitals head
coach kümogo.

Ganguly-i Hemang Badani
melenogo, shiba lenisüba nung
Delhi Capitals pur taoba season
ana IPL playoffs metongteti
liasü.

Ganguly mezüng 2019 küm
Advisor ama Delhi Capitals
nung aden. Iba sülen pai iba club
nung Director of Cricket (tetsür
aser tebur naprongla) mapa

densema shilem balala agiogo.
Arishi küm 54 tain coach ya

taoba küm Delhi Capitals indang
SA20 team Pretoria Capitals
indang head coach liasü.

"IPL nung Head Coach
mapa abentsü atema ni yongya
atar. Delhi Capitals ya kü atema
kanga tongtibang lir, aser
kümtem tsüngda ni iba
franchise den kanga junga
sendaktepa aruogo," ta
Ganguly-i ashi.

Ganguly-i ashiba agi, pai
taoba mapang iba club nung
ajangshibatem ajanga shilem
tasenba nunga pa nem teyari

agütsütsü.
"Ni kibur, management,

support staff aser asayartem
den inyakogo, aser iba ajanga
mapa tasenba ya
jangrademtsüka lir. Club nung
asayar tajung aika lir aser
kümtem tsüngda parnok kanga
junga asaya arudar.

"Ni season tasenbuba nung
squad den inyaktsü aser tetsübu
maliba team tashi tait ka
yanglutsü yongya atar," ta pai
shisem.

Delhi Capitals ya GMR
Group aser JSW Group na
meyong lir. Telok ana yagi küm
anana melentepa iba franchise
achaayanger aser GMR indang
tenure 2026 küm tembangtsü.

DC mendenbuba aser Co-
owner aser JSW Sports
ngutetsang Parth Jindal-i,
Ganguly shimba pelashishia
agizükogo.

"Pai iba mapa agizüka
abentsü yongya atar, aser pa
lenisüba nung Delhi Capitals pur
IPL title abentsü atema kanga
junga renema atatsü ta
amanger," ta pai ashi.

Mongputeni/October 6,
2026 (Agencies): India tetsür
cricket team captain mapa
talangtiba inyakla Harmanpreet
Kaur-i format asemprongla
nung captain mapa toktsüogo.

Arishi küm 37 tain asayar
yagi ashiba agi, captain ama lai
la mapa temulung süa inyakogo
aser team anitsü atema khuret
mebeni asaya dak rangloker
asayatsü renema lir.

"Ni tanü format ajak nung
India tetsür Cricket Team
captain mapa toktsür," ta lai
Instagram ajanga ashi.

Harmanpreet-i, küm aika
team aniba sülen iba telemtetba
agitsü temela masü asü ta ashi.
Ni küm aika bendanga agüja
inyakogo aser tajangshiba tajung
aika bena lir, koba kü taküm
tepeyong ni bilemtettsü," ta
Harmanpreet-i ashi.

Laisa, captain mapa toktsüba
tetezü la international career
tembanger ta masü, ta shiogo.

"Ni iba asaya meimba atema

tanaben asayatsü renema lir.
Captain ama kü mapang
tembangogo, saka maneni
asayatsü," ta lai shisem.

Harmanpreet-i 2016 küm
India T20I team captain mapa
agizük aser küm ter tashi
inyakogo. La ya 2022 küm ODI
captain aküm aser 2023 küm
format asemprongla captain
aküm.

La captain asüba mapang
India tetsür team-i takok tulutiba
ngutetogo. La lenisüba nung
India-i taoba küm November ita
mezüngbuba ODI World Cup
akok aser anogo ishika
tejakdang Asian Games
anabuba atonga gold medal
nguogo.

Harmanpreet-i ashiba agi,
team tarutsü junga lir ta meteta
lai captain mapa toktsür.

"Ni temulung raksa-a captain
mapa toktsür, saka yimjung nung
toktsür, kechiyong team jenjang
junga lir ta ni amanger" ta lai
ashi.

Sourav Ganguly Delhi Capitals head coach kümogo

Council of Nagalim Churches-i...
KHRISTAN OSANG : Tapak 5 nungi...

Sarasadem onüktem: Jurila
temenen tem - mezümekum,
ochimashi, jabujari, addiction
aser nükmerem temenen
nangzükti. Linük temenen tem
- Tsüngrem den tezüngzüktep
raksaba, azüdokshiba, tatok
magütsüba, tesempatep aser
telemsa temenen nangzükti.

Asenoki yimya tamajung
amshiba, jabujari mapa
inyakba, tanüla mainba,
addiction, kinungtsü mesüra
kinungbu den shidak melitetba,
pei mapa senzüka yutsüba,
temenen mapa inyaktsü
bilemba, ashikülakba temenen
nangzükti aser melenshiti.
Nüktzü yima aser Pa tatok
bushia Tsüngrem dangi
shidakba nung meyipti.

Nagalim tesem balala nung
tensa tamajung, azüdokshi
timtem ajurur alirtem, lenirtem
tasü aittsü, shisatsü aser tashi
aittsü, nüburtem tesunep aser
yimchiyimjung asoshi

sarasademti.
Framework Agreement

nung aliba ama tatem kuma
shidak inyaktsü asoshi NSCN
lenir, India nunger lenir atema
sarasademti. Naga nunger
telungjem, lungjemer sunepa
alitsü, temenen tashi nungi
tekumtet angutsü, tanüla nung
tenük poker aser shiranga aliba
nungi taneptsü angutsü asoshi
sarasademti.

Laishiba nung Tsüngremi
nangzüka aliba ama kibong tem
raksar aliba yanglushitsü, Naga
lima ano asendenshitsü asoshi
sarasademti.

Khrista dak tamang akatsü
asendenshijang ta sarasademti
aser Pa nem tenüngsang
agütsüti. Kong lidir liaka Naga
nunger ajunga dang külemi
lungjemer sarasademtsü
ayongzüker. Pai angashitsü,
aneptsütsü aser moatsütsü ta
amangti, ta sangdong ajanga
ashi.

